
Unión del Pueblo Navarro parlamentu-taldeari atxikitako foru parlamentari Luis Zarraluqui Ortigosa jaunak galdera egin du (9-16/PES-00371), Irurtzunen industriarako lurzorua erosteari buruz. Hona Nafarroako Gobernuko Eskubide Sozialetako kontseilariaren erantzuna:
(1) Salmentarako edo sustapenerako erreserban dagoen industria-lurzoruaren azalera (erreserban baldin badago, lurzoru urbanizaezina edo landa-lurra), NASUVINSA enpresaren titulartasunekoa, eta horien kokalekua, herriz herri.
Salgai dagoen industriarako azalera oraindik ere zehazteko dago, zeren eta oraindik ere ez baitago izapidetuta eskuratutako finkak zatitzea eta urbanizatzea baimentzen duen hirigintzako plangintza.
Hala eta guztiz ere, ondoren aipatzen dugu zein den eskuratutako azalera, udalerrien arabera eta lurzoruen egungo sailkapenaren arabera banatua:
	
	Irurtzun
	Arakil
	Guztira

	Hiri-lurraren azalera
	106.853,00 m2
	0,00 m2
	106.853,00 m2

	Landa-lurraren azalera
	0,00 m2
	39.285,76 m2
	39.285,76 m2

	Guztira
	106.853,00 m2
	39.285,76 m2
	146.138,76 m2


(2) Aipatutako lurzoruaren unitate-balioa, sozietatearen onetsitako azken kontuen balantzean, honako egoera-mota hauen arabera:
a) Lurzoru urbanizaezin gisa sailkatua
b) Urbanizatu gabeko lurzoru urbanizagarri gisa sailkatua
c) Eraiki gabeko lurzoru urbanizagarria
d) Eraikitako  lurzoru urbanizagarria
Nasuvinsaren balantzean jasotako balioa, zeina Nasuvinsak egin behar duen auditoriaren berrikuspenean behin betiko islatu behar dena, 2,5 milioi eurokoa da, horren barne direla ekitaldi berean eskuratutako aktibo guztiak.
Ezin da balio unitariorik lortu, eskatutako egoera moten araberakorik, honako arrazoi hauengatik:
· lurzorua eskuratzean ez da zehazten lurzoruarekin batera eskuratutako higiezinen balioa, zeren eta haien zati banaezina baitira;
· finken eta eraikinen zedarritze zehatz erreala ez dator bat ez katastroko azalerarekin, ez eta erregistroko azalerarekin ere;
· eraikinak ez dira guztiz aprobetxagarriak eraikin industrial edo hirugarren sektoreko bezala, eta bi udal barruti hauetan banatuta daude: Irurtzungo barrutia (hiri lurzoru gisa sailkatuta), eta Arakilgo barrutian (hiri urbanizaezin gisa sailkatuta);
· urbanizagarri gisa sailkatuta dagoen lurzoruaren eta hiri lurzoru gisa sailkatuaren arteko alde funtzional bakarra zoladura da, zeren eta bi lurzoruetan lurpeko azpiegiturak baitaude, antzinako lantegiari eta Irurtzungo udalerriari berari zerbitzua ematen dietenak.
(3) Irurtzunen erositako azalera, operazioaren prezioa guztira, eta erosketatik heldu diren konpromisoak, ondorio ekonomikoak dituztenak; zehazki, erositako lurra berrurbanizatzearen kostua.
Irurtzunen eskuratutako azalera 106.853 m2-koa da, erregistroko datuen arabera.
Eragiketaren guztizko prezioa 2,5 milioi eurokoa izan da.
Nasuvinsak salerosketan ez du konpromiso berariazkorik hartu. Erosketan hartu diren eragin ekonomikoko konpromiso bakarrak dira Nasuvinsak bere gain hartuko duela finkaren gaineko erantzukizuna (mantentze-kostuak, zergak eta lehendik dauden zortasunei erantzutea), bai eta finka bat industrialde bihurtzeko hirigintza-izapideetatik heldutakoak ere, bihurtze hori gertatzekotan.
Berrurbanizatzearen kostua ez da erosketa-konpromisoan jaso. Hala eta guztiz ere, Nasuvinsak jotzen du eskuratutako finkak erabilera industrialetarako zatitzearekin lotutako berrurbanizatzearen kostua 4,3 milioi euro gehi BEZa izanen dela, gutxi gorabehera.
(4) Irurtzuneko lurzoru hori hirugarrenei saltzetik heldu den balioaren zenbatespena edo konpromisoak.
Nasuvinsaren ustez, hirigintza-berrantolaketatik sortzen diren lurzatien salmenta-balioa 6,9 milio eurokoa izanen da, gutxi gorabehera (industriarako lurzatitan 90.000 m2 lortu nahi dira, 60 €/m2-ko prezioan salduko direnak, eta espero da eraikuntza-egituraren 10.000 m2 aprobetxatzea, gutxi gorabehera, eta horiek 150 €/m2-ko prezioan saltzea).
(5) Lurzoru horren salmentarako aurreikuspena, denboran.
Ez dago lurzoruaren salmentari buruzko denbora-aurreikuspen zehatzik.
Denborazko erreferentzia gisa, esan daiteke Nafarroan lurzoru industrialaren salmenta urtean 30.000 m2-koa izan dela batez beste 2012tik 2016ra bitartean. 
Industrialdearen eskualdeko izaera eta haren kokapena kontuan hartuta (industrialdeak Sakanaren erdiari eman diezaioke zerbitzu eta A-15 ardatzeko jarduera erakar dezake), jo dezakegu industrialdeak Nafarroako salmenten % 10 har ditzakeela —hau da, urtean 3.000 m2— eta 30 urtetan okupa daitekeela.
Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

